
ANTONIO SCHEMBRI

(1813 - 1872)
Guzeé Attard Tabone

Antonio Schembri huwa meqjus bhala
missier 1-Ornitologija Maltija ghax
kien l-ewwel Malti li kiteb dwar 1-
istudju ta’ 1-ghasafar tal-gzejjer Maltin.
Huwa twieled il-Belt
Valletta f1-10 ta’
April 1813 u miet fis-
7 ta’ Dicembru 1872:
120 sena ilu. F’ghe-

luq il-mitt sena mill- o
mewt tieghu, is-

Socjeta Ornitologika

— MOS kienet \

wahhlet mafkar ta’ 1-
irham fil-gonna tal-
Buskett biex tfakkar
din l-okkazjoni.
Mill-1972 °’1 hawn
issemmew numru ta’
toroq ghal Antonio §
Schembri. Wahda
minnhom hija dik §
f’Birzebbuga fejn
Schembri kellu d-dar
tal-villeggatura tieghu
u fejn kien izomm
ghall-istudju tieghu
kollezzjoni kbira ta’ ghasafar, bebbux
tal-bahar, friefet u insetti, u anke fossi-
li. Id-dar kienet verament muzew ta’ 1-
istorja naturali u ghaldaqstant nistghu
nsejhulha 1-ewwel kollezzjoni xjentifi-
ka ta’ din ix-xorta hekk kbira u varja.
Fid-dar tal-Belt fejn kien joqghod,
f’numru 56 Triq il-Merkanti, Schembri
kellu  kollezzjoni  kbira  tan-
numizmatika b’hafna muniti lokali an-

Antonio Schembri —
ritratt misluf mill-awtur.

tiki. Kellu wkoll kollezzjoni kbira ta’
kotba fuq l-istorja naturali, fosthom ix-
xoghlijiet ta’ Camillo Rondani, Lin-
naeus, Lamark, Cuvier, Savi, Blumen-
back, Lesson, Tem-
minck u l-Iconografia
della Fauna Italicata’
Carlo Bonaparti li
kien irregalahulu 1-
awtur innifsu.

Antonio Schembri
kien awtur ta’ hafna
xoghlijiet fuq
suggetti diversi. Bejn
1-1843 u 1-1846 kiteb
tliet xoghlijiet fuq 1-
ornitologija. F1-1847
Schembri sab dub-
biena gdida ghax-
xjenza. Din giet im-
semmija ghalih minn
Rondani u ghadha
ggib ismu sal-lum:
Ochtherae schembrii
(Rondani). Dubbien
iehor li ghall-ewwel
l-isem tieghu kien marbut ma’ ta’
Schembri kien Eumerus delicatae
schembri illum maghrufa bhala Eumer-
us pulchellus, u Sphaerophoria olean-
dri schembri, illum maghrufa bhala
Sphaerophoria ruppellii. Rondani kien
iddeskriva numru ta’ dubbien iehor
minn fuq dak li baghatlu Schembri.
Schembri kien ukoll kiteb nota fuq
zunzana Leucopsis costae 1i huwa sem-

ma ghall-habib tieghu n-naturalista
Taljan Achille Costa. Din in-nota
nqalbet ghall-Franc¢iz minn M. A.
Pierret u dehret fil- Anales de Ia Société
Entomologique Francaise numru
LXXXVII ta’ 1-1847 f’pagna 87. Fil-
ktieb tieghu fuq 1-ghasafar ta’ Malta,
Catalogo Omitologico del gruppo di
Malta, 1i Schembri ppublika f1-1843,
huwa jsemmi li 1-Kangu ta’ Filfla kien
speci differenti u ghalhekk semmieh
Thalassidroma melitensis (Schembri).
Izda dan l-ghasfur kien diga’ gie
msemmi Hydrobates pelagicus u 1-
isem ta’ Schembri ma setax jigi accet-
tat. Ta’ interess f’dan il-qasam huwa I-
fatt 1i xi ornitologisti li ged jaghmlu
studju fuq dan 1-ghasfur qeghdin jaraw
xi differenzi bejn il-Kangu ta’ Filfla
tal-Mediterran u dawk ta’ 1-Atlantiku,
u jista’ jaghti 1-kaz li ’1 quddiem dan 1-
ghasfur fil-Mediterran jitqies bhala
sottospeci. Huwa ta’ interess ukoll li
fil-Muzew ta’ Liverpool, fl-Ingilterra,
insibu Kangu ta’ Filfla 1li Schembri
nnifsu kien baghat f’"Marzu ta’ 1-1847.

[s-Societa Agraria twaqqfet f1-1844,
b’Antonio Schembri bhala l-ewwel
segretarju taghha. Hu baqga’ f’din il-
kariga sa 1-1855, meta sar president ta’
din is-socjeta, kariga li baqa’ jokkupa
sa ma miet f1-1872. Meta wiehed iqal-
leb il-pagni ta’ l-istorja u jiltaga’ mal-
hidmiet 1i ghamlet is-Societa Agraria
ghall-gid tal-biedja matul 1-ewwel 25
sena ta’ hajjitha, ihoss certu sodisfazz-
jon. Wagqt li kont inqalleb id-doku-
menti sabiex nigbor xi taghrif storiku
dwar is-Societa Agraria ntbaht kemm
din is-socjeta kienet il-benniena tal-
biedja organizzata f’Malta u kif fi

zmien ta’ nuqqas ta’ taghlim swiet
bhala tor¢a 1i wriet it-triq lil dawk li
xtaqu jkunu jafu aktar dwar il-hidma
ta’ l-art. Dan kien ir-rizultat 1i Schem-
bri ta fit-tmexxija ta’ din is-socjeta, kif
ukoll is-sehem li ta fil-pubblikazzjo-
nijiet ta’ hafna minn kitbietu fuq I-
agrikoltura, li dehru bejn 1-1845 u 1-
1869.

Izda Schembri ma kienx jikteb biss fuq
l-istorja naturali u 1-agrikoltura. Huwa
kiteb ukoll fuq 1-ekonomija (1851), fuq
l-emigrazzjoni (1866-1867), fuq l-ista-
tistika tal-vapuri f’Malta (1858-1866),
u fuq il-gumalizmu (1866). F1-1844
kiteb il-bijografija tal-habib tieghu n-
naturalista maghruf il-Princep Carlo
Bonaparte, in-neputi ta’ Napuljun Bo-
naparte. Dan ix-xoghol li kien stampat
f’Malta bit-Taljan gie maqlub ghall-
Franciz u fl-istess sena gie stampat fi
Franza. Bicca xoghol ohra interessanti
ta’ Schembri kienet il-pubblikazzjoni
tas-Selva di Autori e traduttori Malte-
si f1-1855, forma ta’ dizzjunarju ta’
awturi Maltin. F1-1861, Schembri
qaleb ghat-Taljan xoghol ta’ William
Prescott fuq 1-Assedju ta’ Malta: Me-
morabile assedio di Malta nell’anno
1565 descritto da Guglielmo Prescott.

Schembri kien ukoll membru korris-
pondent ta’ hafna istituzzjonijiet intel-
lettwali barranin bhal, nghidu ahna, is-
Société Entomologique de France li
kienet accettat lil Schembri f1-1847.
Kien ukoll wiehed mill-fundaturi tas-
Society of Archaeology, History and
Natural Sciences li twaqqfet f1-1866,
izda li sfortunatament ghebet f1-1868.
Fost ohrajn kien hemm ukoll imsieheb

f’din is-socjeta l1-maghruf avukat u
poeta Gian Anton Vassallo kif ukoll in-
naturalista tabib Andrew Lieth Adams.

Ta’ 25 sena Schembri kien diga’ diret-
tur tad-ditta ta’ missieru Gio Batta
Schembri e Figli li kienet tinnegozja
fit-trasport tal-merkanzija marittima
ghal Malta. Dan ix-xoghol gieghel 1il
Schembiri jsiefer, u b’hekk gie f’kuntatt
ma’ hafna nies influwenti barranin. Fl-
1836 inhatar konslu tal-Prussja u fl-
1849 Konslu tal-Belgju. Minhabba
dawn il-hatriet, Schembri tilef postu
bhala rapprezentant tal-Kunsill tal-
Gvem wara li gie elett ghad-distrett ta’
Ghawdex f1-1856. Skond il-Gvern
Kolonjali ma setax jirrapprezenta paj-
jiz barrani u fl-istess hin jirrapprezenta
lill-poplu fil-Kunsill tal-Gvern.

Mal-kollega tieghu Giuseppe Gauci
Azzopardi tas-Societa Agraria u bil-
ghajnuna tal-Gvernatur Sir William
Reid, f1-1854 Schembri beda 1-wirja
agrikola li ghadha ssir kull sena fl-
Imnarja fil-Buskett. Kien ghalhekk li
I-mafkar li s-Socjeta Omitologika —
MOS waqgqfet ghal Antonio Schembri
sar fil-Buskett. FI-1856 bdieha
f’Ghawdex fejn ghadha ssir kull sena
f’Santa Marija.

Kien Carlo Bonaparte li hajjar lil
Antonio Schembri ghall-istorja natu-
rali. Hija hasra kbira li I-korrispon-
denza ta’ Schembri ntilfet kollha u
hafna taghrif gheb maghha. Izda nafu
li Schembri ghen hafna lil Bonaparte
meta dan kien gieghed jikteb il-ktieb
monumentali Iconografia della Fauna
Italica billi kien baghatlu xi ghasafar

minn Malta biex jistudjahom. Schem-
bri kien habib ta’ naturalisti kemm
Maltin kif ukoll barranin. Fost dawn
insibu lil Stefano Zerafa, Gian Carlo
Grech Delicata, Giuseppe Mamo,
Gavino Gulia, Charles Wright, Nicola
Ardoino u 1-Kurunell Henry Maurice
Drummond-Hay tal-42nd Royal High-
landers Regiment, li wara sar l-ewwel
president tal-British Ornithologist
Union.

Kien ghal servizz bla heda li r-Re tal-
Belgju ddekorah bl-Ordni ta’ Leopol-
du. Anke I-Papa Piju IX ddekorah bis-
Salib ta’ San Girgor Manju.

Antonio Schembri kien mizzewweg lil
Concetta Zammit u dawn baqghu
minghajr tfal. Antonio miet fis-7 ta’
Dicembru 1872 u Concetta fl-4 ta’
Lulju 1905. It-tnejn jinsabu midfuna
fil-kripta tal-Knisja ta’ Hal Ghaxaq.
Hallew gid kbir warajhom, izda 1-akbar
patrimonju kien dak li Antonio Schem-
bri ta lill-istorju naturali tal-gzejjer
Maltin spec¢jalment fil-qasam ta’ 1-
istudju ta’ 1-ghasafar. D

